
GOUVENE CUOMO ANONSE SISPANSYON FEMTI WOUT KI AN RAPO AK
KONSTWIKSYON YO POU FASILITE SIKILASYON PANDAN JOU FET
THANKSGIVING CHAJE YO

Pa Gen Okenn Femti Liy Ki Pa Esansyel Pandan Peryod Vwayaj Chaje yo sou
Otowout Eta yo

Kanpay Ranfosman Pou Moun Ki Ap Kondwi epi Ki Pa An Kondisyon yo Pandan
Fet Thanksgiving lan Te Komanse nan Mekredi 21 Novanm

Gouvéné Andrew M. Cuomo te anonse jodi a ke femti tanporé sou liy yo pou pwoje
konstwiksyon wout ak pon yo sou otowout Eta New York yo, pral sispann soti apati
Mékredi 21 Novanm a 6 a.m, pou rive nan Lendi 26 Novanm a 6 a.m., pou kapab
akomode vwayaje yo pandan jou Fét Thanksgiving (Aksyon De Gras) chaje yo. Kek
travay ka kontinye deyé barye beton pémanan oswa pou reparasyon ijans. Sispansyon
konstwiksyon yo sipote inisyativ “Drivers First” (Chofé yo an Premye) Gouvéné Cuomo
a, ki priyorize komodite chofé yo pou minimize anbouteyaj sikilasyon ak reta vwayaj yo
akoz travay k’ap fét sou pon ak wout yo.

Y’ap raple moun New York yo tou ke fos lapolis lokal ak eta a yo pral ap patisipe nan
yon kapay ranfosman pou moun ki ap kondwi ki pa an kondisyon yo soti nan Mékredi 21
Novanm rive Dimanch 25 Novanm. Kanpay ranfosman ak edikasyon an elabore pou
anpeche moun ki entoksike oswa ki anba dwog yo kondwi sou wout eta ak lokal yo.
Otomobilis yo ka atann yo a wé fos lapolis yo ki ap kanpe epi arete chofe ki pa an
kondisyon yo pou ka kenbe wout New York yo sekirize pandan wikenn fet sa a.

“Ak fét Thanksgiving ane sa a ki prevwa pou vin youn nan fét ki pi chaje nan ane resan
yo, Se pi gwo priyorite nou pou asire ke tout vwayajé yo ap rive nan destinasyon yo an
sekirite epi san reta”, Gouvene Cuomo te deklare. “Mwen egzote tout chofé yo pou yo
konpote yo yon fason responsab sou wout yo pou ke moun New York yo ak vizitée yo ka
pwofite de fét la ak fanmi ak zanmi yo.”

Gouvéné Cuomo ap egzote otomobilis yo tou pou yo aplike Lwa Pou Ouvri Wout (Move
Over Law) eta a ki egzije chofé yo pou yo kondwi ak pridans, ralanti, epi mete yo sou
kote ak pridans lé veyikil fos lapolis, kamyon ponpye, anbilans, kamyon remokaj, ak
veyikil konstwiksyon oswa mentnans ki kanpe sou bo wout yo nan tout eta a yo ap



apwoche. Lwa a te adopte an 2011 pou pwoteje Nouyoké k ap travay sou wout la e yo
te elaji | depi le sa pou mete plis kalite veyikil ijans ak risk.

Komise Pwovizwa Depatman Transpo Eta New York (New York State Department
of Transportation, NYSDOT), Paul A. Karas, te deklare, “Thanksgiving se yon fet ke
nou pi byen pase Ié nou ap selebre ap fanmi ak zanmi nou yo, pa lé nou bloke nan
sikilasyon. Nan kad pwogram ‘Drivers First’ Gouvéné Cuomo a, otomobilis yo pral
kapab ale epi tounen soti nan destinasyon yo pi rapidman epi pi fasilman pandan
wikenn Thanksgiving sa a. Ekip nou yo pral retounen nan lari a an fos lé wikenn nan
fini. Mwen egzote otomobilis yo pou yo kondwi ak prekosyon, pran pasyans nan zon
travay yo, epi tanpri trete travayé nou yo ak respé ke yo merite”.

Direkté Egzekitif pa Entérim Otorite Thruway (Thruway Authority), Matthew J.
Driscoll, te deklare, “Ak konstwiksyon yo ki an poz pou wikenn fét lan, otomobilis yo
pral gen mwens reta pandan ke yo ap vwayaje pou ale nan destinasyon Thanksgiving
yo an. Nou egzote otomobilis yo rete an alét epi kondwi an sekirite, pou asire ke yo,
ansanm ak travayeé yo ak sekouris ijans yo ki deyo sou wout yo, kapab pase fét lan ak
moun ki renmen yo”.

Terri Egan, ki se Komisé Egzekitif Adjwen DMV ak Prezidan Pwovizwa Komite
Sekirite Sikilasyon Gouvéneé a (Governor’s Traffic Safety Committee), te deklare,
“Thanksgiving se yon peryod vwayaj chaje, epi nou konnen ke otomobilis yo apresye
politik sispansyon travay sou wout yo ke Gouvéné Cuomo aplike pandan gwo trafik
pandan fet yo pou ka redwi anbouteyaj. Malgre sa, bay tét ou anpil tan, asire ou ke
machin ou ap byen mache anvan ou kite lakay ou, epi asire ou ke ou pote dlo, manje,
manto, yon telefon selile ki plen chaj ansanm ak 0t atik nesese yo nan ka yon
entéripsyon oswa degradasyon metewo a. Pi enpotan anko, tanpri kondwi san nou pa
bwe alkol, si ou konnen ke ou pral bwé, nonmen yon chofé ou chwazi, rele yon taksi
oswa vwayaj pataje yo, oswa rete kay moun ou ale a”.

Yo ankouraje otomobilis yo pou yo itilize 64 aré kote yo ka voye téks yo, menm jan ak
Zon pou Sevis yo, Zon pou Repoze yo ak Sant Akéy yo ki sitiye toupatou nan eta a jan
sa nesesé pou yo ka voye teks, fe apél telefonik, ak 16t bagay ke yo pa ka fe lé y’ap
kondwi yo.

Ap genyen yon ti varyasyon pou seten pwojé Thruway baze sou volim trafik anvan yo.
W’ap jwenn yon oré detaye fémti wout Thruway yo pandan wikenn fét lan ki disponib isit
la.

Otorite Thruway ankouraje otomobilis yo telechaje aplikasyon mobil li yo, ki disponib
pou download gratis sou aparey iPhone ak Android. Aplikasyon an bay otomobilis yo
enfomasyon sou sikilasyon an nan tan reyel, ansanm avek asistans navigasyon pandan
yo sou wout. Otomobilis yo ka enskri tou pou yo resevwa imél TRANSalert k ap bay
denye enfomasyon sou kondisyon sikilasyon sou Thruway a isit la.

Y’ap raple vwayajé yo pou yo verifye 511NY nan rele 511 oubyen ale sou www.511.0rg
avan yo soti. Sévis gratis la pral pémeét itilizate yo tcheke kondisyon wout yo oswa relye
a enfomasyon ayeryen ak transpo.


http://www.thruway.ny.gov/travelers/laneclosures/
http://www.thruway.ny.gov/travelers/laneclosures/
http://www.thruway.ny.gov/tas/index.shtml#_blank
http://www.511.org/

Itilizate mobil yo ka telechaje gratis aplikasyon mobil 511NY la apati iTunes oswa
Google Play. Kounye a aplikasyon an ofri yon mod “Drive” (Kondwi), ki bay avetisman
moun ka tande sou yon wout yo chwazi pandan itilizate a ap kondwi, pou avéeti yo sou
ensidan ak konstriksyon. Itilizaté yo ka fikse yon destinasyon anvan yo komanse kondwi
epi resevwa enfomasyon pou jiska twa wout.

DMV a ap egzote chofé yo pou yo itilize applikasyon Have a Plan (Gen yon Plan)

an pou ede jwenn yon wout sekirize pou ale lakay yo Ié yoo soti nan yon selebrasyon
kote yo ka te ap bwe alkol. Aplikasyon gratis Komite Sekirite Sikilasyon Gouvéné a ak
Fondasyon NYS STOP-DWI la te mete disponib lan pémet ou deziyen yon chofé, rele
yon taksi oswa woulib an komen, epi revize konsekans ki genyen le moun kondi nan
kapasite afebli. Ou ka menm itilize aplikasyon an pou w rapote yon chofe ki sou oswa ki
dwoge. Aplikasyon epi disponib pou smartphone Apple, Android, ak Windows.

Swiv DOT Eta New York lan sou Twitter: @NYSDOT ak sou Facebook nan Depatman
Transpo Eta New York.

Swiv Otorite Thruway Eta New York sou Twitter: @NYSThruway ak sou Facebook nan
Otorite Thruway Eta New York.

